
ᑯᐯ ᓄᓇᖁᑎᖓᓂ (ᐃᓚᐅᑎᓪᓗᒍ ᓄᓇᕕᒃ)-ᖃᐅᔨᒐᓱᐊᕈᑎᐅᓯᒪᔪᑦ ᐆᒪᔪᓄᑦ 

ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᓄᑦ ᐊᓪᓚᑕᐅᑐᐃᓪᓇᕆᐊᖃᕐᓂᖏᓐᓄᑦ ᐅᑯᐊ: 

 

• ᐋᕐᓗᐊᓯᐊᑦ (ᑕᓪᓗᕈᑎᐅᑉ-ᕿᑭᕐᑖᓘᑉ ᓛᐸᑐᐊᓗ ᑕᕆᐅᖓᓂᒥᐅᔦᑦ 

• ᐊᕐᕖᑦ (ᑲᓇᑕᐅᑉ ᓯᕿᓂᕙᓯᖓᓂᒥᐅᔦᑦ ᐊᑯᑭᑦᑑᓗ ᑕᕐᕋᕙᓯᖓᓂ 

• ᐋᕐᓗᐃᑦ (ᐊᑦᓛᓐᑕᐅᑉ ᑕᕐᕋᕙᓯᖓᓂᒥᐅᔦᑦ ᐅᑭᐅᕐᑕᑐᒥᐅᔦᓪᓗ 

 

ᐅᑯᐊᑕᒐ ᑕᑯᒋᐊᕈᑏᑦ ᐅᖄᔭᐅᖃᑦᑕᑐᕕᓂᕐᓂᒃ ᑭᐅᒍᑎᐅᖃᑦᑕᑐᕕᓂᕐᓂᓗ, ᐃᓚᐅᑎᓪᓗᒋᑦ ᑎᒥᐅᔪᑦ 

ᑭᒡᒐᑐᕐᑐᑦ ᐃᓄᓐᓂᒃ ᐱᔪᑦᓴᐅᔮᕐᕕᖃᕐᑐᓂᒃ ᐱᔪᓐᓇᐅᑎᖃᕐᑐᓂᓪᓗ ᓄᓇᕕᒃ ᐃᓄᐃᑦ ᓄᓇᑖᕋᓱᐊᕐᓂᒧᑦ 

ᐊᖏᖃᑎᒌᒍᑎᖓᑕ ᐊᑖᒍᑦ. 

 

ᑕᕐᕋᒥ ᐋᕐᓗᐊᓯᐊᑦ 

 

ᖃᐅᔨᒐᓱᐊᕈᑕᐅᔪᕕᓃᑦ ᖃᓄᐃᓕᖓᓂᖏᑦ: ᒥᑭᔪᐊᐱᐅᒐᓗᐊᕐᑎᓗᒍ ᐋᕐᓗᐊᓯᐊᕐᑕᖃᓲᖅ ᓄᓇᕕᒻᒥ 

ᓄᓇᑖᕋᓱᐊᕐᓂᒧᑦ ᐊᖏᖃᑎᒌᒍᑎᕕᓂᐅᑉ ᐃᓗᐊᓂ, ᐃᓛᓐᓂᓴᕋᑕᖅ ᐱᑕᖃᓲᒍᓂᖓ ᐅᖃᕐᑕᐅᓯᒪᔪᖅ 

ᐱᑕᖃᓚᐅᕐᓯᒪᒐᓂᓗᓐᓃᑦ ᓄᓇᕕᒻᒥ.  ᒐᓗᐊᕐᑎᓗᒍ, ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᑎᑕᐅᓯᒪᔪᑦ ᐊᓪᓚᓯᒪᔪᑎᒍᑦ ᔫᓂ 28, 2013-ᒥ ᖃᐅᔨᒐᓱᐊᕐᓂᑕᖃᓛᕐᓂᖓᓂᒃ ᐊᑦᔨᒌᖕᖏᑐᑦ 

ᕿᓚᓗᒐᑦᓴᔦᑦ ᒥᑦᓵᓄᑦ, ᐃᓚᐅᑎᓪᓗᒋᑦ ᐋᕐᓗᐊᓯᐊᑦ.  ᑭᐅᔪᖃᕐᓯᒪᑦᔭᖏᑦᑐᖅ.  ᐊᓯᐊᓂᒃ 

ᖃᐅᔨᒐᓱᐊᕐᓂᑕᖃᕐᓂᔭᖏᒻᒥᔪᖅ ᓄᓇᕕᒻᒥ ᐋᕐᓗᐊᓯᐊᑦ ᒥᑦᓵᓄᑦ ᖃᐅᔨᒐᓱᐊᕐᓂᖅ ᐊᑑᑎᑎᓪᓗᒍ ᐆᒪᔪᐃᑦ 

ᐊᑦᑕᓇᕐᑐᒦᓕᕐᑐᑦ ᐊᓪᓚᑕᐅᕕᒋᓲᖏᓐᓂ ᓄᕕᒻᐱᕆ 28, 2013ᒥᑦ ᕕᕗᐊᕆ 28, 2014ᒧᑦ. 

 

ᐋᕐᕖᑦ ᐋᕐᓗᐃᓗ 

 

ᖃᐅᔨᒐᓱᐊᕈᑕᐅᔪᕕᓃᑦ (ᑕᒣᓐᓄᑦ ᐆᒪᔫᓐᓄᑦ): 

• ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᖃᐅᔨᑎᑕᐅᓯᒪᔪᑦ ᐊᓪᓚᓯᒪᔪᑎᒍᑦ ᑲᓇᑕᒥ ᐆᒪᔪᐃᑦ 

ᐊᑦᑕᓇᕐᑐᒦᓕᕐᑐᑦ ᑲᑎᒪᔨᖏᑦᑕ ᕿᒥᕐᕈᕈᑎᕕᓂᖏᓐᓂᒃ ᐊᕐᕕᓂᒃ ᐋᕐᓗᓂᓐᓗ ᓯᑉᑎᒻᐱᕆ 4, 2014 

ᒍᑎᓪᓗᒍ.  ᖃᐅᔨᒐᓱᐊᕈᑎᕕᓃᑦ ᐅᖄᔭᐅᖃᑦᑕᑐᕕᓃᑦ ᐃᒪᕐᐱᓕᕆᔨᒃᑯᑦ ᑭᒡᒐᑐᕐᑎᖏᓐᓄᑦ ᒪᕐᕉᓂ 

ᑲᑎᒪᓂᒋᓐᓂ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᐅᒃᑑᐱᕆ 2014ᒥ ᒫᑦᔨ 2015ᒥᓪᓗ.  ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᐊᓪᓚᓯᒪᔪᒃᑯᑦ ᓇᓗᓀᕐᓯᓯᒪᔪᑦ ᐱᔪᑦᓴᐅᔮᕐᕕᖃᕐᓂᒥᓂᒃ ᖃᐅᔨᒐᓱᐊᕐᓂᒥᒃ 

ᓅᕕᒻᐱᕆ 18, 2014ᒥ.  ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᓈᒻᒪᑐᕆᑦᓯᓯᒪᑦᔭᖏᑦᑐᑦ ᖃᐅᔨᒪᑎᑦᓯᒍᑎᒃ 

ᓄᐃᑕᑎᑕᐅᒍᓗᑐᐃᓐᓇᑐᐊᕐᐸᑦ ᑐᓴᕋᑦᓴᑎᒍᑦ ᐃᓚᐅᑦᓯᐊᓚᖓᑐᐊᕐᐸᑕ ᓄᓇᕕᐅᑉ ᐃᓄᖏᑦ 

ᖃᐅᔨᒐᓱᐊᕐᓂᖃᕐᑎᓗᒍ.  ᓄᓇᕕᐅᑉ ᑕᕆᐅᕐᒥᐅᑕᓕᕆᔨᒃᑯᖏᑦ ᑎᓕᔨᓚᐅᔫᑦ ᐱᒍᓐᓇᕕᓕᒫᒥᒍᖑᑦ 

ᐊᔪᐃᓐᓇᖁᔨᑦᓱᑎᒃ ᐃᒪᕐᐱᓕᕆᔨᒃᑯᓂᒃ ᑐᓴᐅᒪᑎᑦᓯᓯᐊᖁᑦᓱᒋᑦ ᐃᓚᐅᑎᑦᓯᓯᐊᖁᔨᑦᓱᑎᓪᓗ ᓇᐅᓕᒫᓂᒃ 

ᑎᒥᐅᔪᓂᓪᓗ ᐃᓚᐅᒋᐊᖃᕐᑐᕆᔭᐅᔪᓂᒃ. 

• ᑕᒣᓐᓄᑦ ᐊᕐᕕᓄᑦ ᐋᓗᓄᓪᓗ, ᓄᓇᖃᕐᕐᑳᓯᒪᔪᑦ ᐊᑦᑐᐊᔭᐅᔪᑦ ᐊᐱᕐᓲᑎᓂᒃ ᑭᐅᒋᐊᓕᓐᓂᑦ 

ᐱᑎᑕᐅᔪᕕᓃᑦ ᖃᓄᑎᒋᒃ ᐱᔪᑦᓴᐅᔮᕐᕕᖃᕐᒪᖔᑕ ᑭᐅᓂᕐᒧᑦ ᖃᐅᔨᒐᓱᐊᕐᕕᖃᕐᓂᒥᒃ.  ᖃᐅᔨᒐᓱᐊᕐᓂᒧᑦ 

ᒪᓕᒉᑦ ᐅᐃᒍᐃᑎᑑᕐᑐᑦ, ᖃᓪᓗᓈᑎᑐᑦ ᐊᒻᒪᓗ ᓄᓇᕕᒻᒥᐅᑎᑐᑦ ᐃᓄᒃᑎᑐᑦ ᓄᐃᑕᐅᔪᕕᓃᑦ 

(ᐃᒣᓕᖓᕗᑕᒐ ᓚᒍᑏᓪᓗ ᐊᐱᕐᓱᑏᓪᓗ).  ᖃᐅᔨᒐᓱᐊᕈᑎᐅᓚᖓᔪᑦ ᖃᕆᑕᐅᔭᒃᑯᑦ 

ᐊᐅᓪᓚᑎᑕᐅᖃᑦᑕᑐᕕᓃᑦ ᐊᓪᓚᓯᒪᔪᑐᐃᓐᓇᑯᓪᓗᓃᑦ ᐃᓄᐃᑦ ᓄᓇᓕᓕᒫᖏᓐᓄᑦ (14ᓄᑦ), 

ᓄᓇᓕᓐᓂ ᐃᓄᐃᑦ ᒪᙯᑦᑏᑦ ᒥᑭᒋᐊᕐᓂᐊᑏᓪᓗ ᑲᑐᑦᔨᖃᑎᒌᓐᓂᖏᓐᓄᑦ (ᐊᖑᕕᒑᐱᓐᓄᑦ) ᐊᒻᒪᓗ 



ᓄᓇᕕᓕᒫᒥ ᑎᒥᖁᑎᖓᓄᑦ ᐊᖑᕕᒐᒻᒪᕆᒃᑯᓄᑦ; ᒪᑭᕝᕕᑯᓄᓪᓗ.  ᐋᕐᓗᐃᑦ ᐱᓪᓗᒋᑦ, ᖃᐅᔨᒐᓱᐊᕈᑏᑦ 

ᐃᓅ ᐊᓪᓓᑦ ᓄᓇᓕᖏᓐᓄᑦ ᓯᑦᔭᒥᐅᓄᑦ ᐊᐅᓪᓚᑎᑕᐅᓐᓂᒥᔪᑦ (7ᓄᑦ), ᓄᓇᖃᕐᕐᑳᓯᒪᔪᖏᓐᓄᑦ 

ᐊᓪᓚᓄᑦ ᑯᐯᒻᒥ ᐊᒻᒪᓗ ᓛᐸᑐᐊᒥ ᑎᒥᖁᑎᖓᓄᑦ ᓄᖑᐃᓐᓇᑌᓕᑦᓯᓂᕐᒧᑦ ᐱᑦᓴᑖᕐᕕᓴᓂᒃ ᐊᒻᒪᓗ 

ᐊᓪᓓᑦ ᑎᒥᖁᑎᖓᓄᑦ ᒪᒨ ᐃᓅᒃᑯᑦ ᐱᓇᓱᕝᕕᖁᑎᖓᓄᑦ.  ᐃᒪᕐᐱᓕᕆᔨᒃᑯᑦ ᑲᑎᕐᓱᐃᖃᑦᑕᑐᕕᓃᑦ 

ᐃᓱᒪᒋᔭᐅᔪᓂᒃ ᐃᓄᑑᑦᑎᑐᓪᓗ ᐃᒻᒥᒍᑦ ᑲᑎᔭᐅᒍᒪᑉᐸᑕ ᑌᒣᖃᑦᑕᓱᑎᒃ.  ᐅᖄᒍᑎᒃᑯᑦ 

ᐅᑎᕆᐊᕐᕕᖃᖃᑦᑕᓂᕐᒥᔪᑦ ᓄᓇᖃᕐᕐᑳᓯᒪᔪᓂᒃ ᑎᒥᐅᔪᓂᓪᓗ ᑭᐅᓐᓂᖏᑦᑐᓂᒃ. 

• ᐊᒥᓱᒐᓓᑦ ENGO ᐃᓱᒫᓗᒋᔭᖃᕐᑐᑦ ᑕᕆᐅᕐᒥᐅᑕᓂᒃ ᐆᒪᔪᓂᒃ ᐊᕙᑎᑦᑎᓂᓗᓐᓃᑦ 

ᑐᓴᕐᑎᑕᐅᖃᑦᑕᓯᒪᔪᑦ ᖃᐅᔨᒐᓱᐊᕐᓂᖃᕆᐊᖓᓂᒃ ᖃᕆᑕᐅᔭᒃᑯᑦ ᐊᓪᓚᕕᐅᑦᓱᑎᒃ ᔭᓄᐊᕆ 26, 

2015-ᒥ (ᑌᕕᑦ ᓱᓲᑭ ᑎᒥᖁᑎᖓ, ᑕᕐᕋᒥ ᐊᕙᑎᓕᕆᔨᒃᑯᑦ, ᐆᒪᔪᓂᒃ ᓯᕐᓈᑏᑦ ᐊᓯᖏᓪᓗ ᑎᒥᐅᔪᑦ ᑯᐯᒻᒥ 

ᐆᒪᔪᓕᕆᔨᓄᑦ ᐊᕙᑎᓕᕆᓂᕐᒧᓗ). 

• ᕕᕗᐊᕆ 12, 2015-ᒥ ᑐᓴᕐᑎᓯᒍᑏᑦ ᓄᐃᑕᐅᓚᐅᔫᑦ ᒪᓐᑐᔨᐊᓪ ᑐᓴᕋᑦᓴᖏᑎᒍᑦ the Gazette, La 

Presse ᐊᒻᒪᓗ ᓄᓇᑦᓯᐊᑉ ᑐᓴᕋᑦᓴᖏᑎᒍᑦ.  ᖃᐅᔨᒐᓱᐊᕐᓂᖃᕐᓂᖓ ᓄᐃᑕᑎᑕᐅᓐᓂᒥᔪᖅ 

Infoceans-ᒥ (ᕕᕗᐊᕆ ᒫᑦᔨ 2015 ᐊᑐᐊᒐᖕᖑᑎᑕᕕᓂᕐᓂ) ᖃᕆᑕᐅᔭᒃᑯᓗ Twitter 

ᓄᐃᑕᑎᑕᐅᓐᓂᒥᑦᓱᑎᒃ (ᔭᓄᐊᕆ 26-ᒥᑦ ᒫᑦᔨ 11ᒧᑦ 2015-ᒥ). 

• ᖃᐅᔨᒐᓱᐊᕐᓂᖃᕐᓂᖅ ᑲᔪᓯᓚᔫᖅ ᔭᓄᐊᕆ 15ᒥᑦ ᒫᑦᔨ 15ᒧᑦ 2015-ᒥ). ᓯᕗᑦᑐᕆᐊᕐᑕᐅᓚᐅᔪᒻᒥᔪᖅ 

ᒫᑦᔨ 31, 2015 ᑎᑭᑦᓱᒍ. 

 

ᖃᐅᔨᔭᕕᓃᑦ – ᐊᕐᕖᑦ ᒥᑦᓵᓄᑦ 
 

 ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ: 

 

• ᐊᑉᕖᑦ ᓂᕿᒋᔭᐅᓲᑦ ᐃᓄᓐᓄᑦ 

• ᐃᓄᐃᑦ ᐊᓪᓚᑕᐅᖕᖑᓱᓐᓂᖏᓐᓂᒃ ᑕᑯᓐᓇᑐᑦ ᐊᕐᕕᓂᐊᕐᓂᐅᑉ ᓄᕐᕐᑲᑎᑕᐅᕙᓪᓕᐊᓚᖓᓂᖓᓂᒃ 

• IFMP-ᑯᑦ SARA-ᑯᓗ ᐊᐅᑕᐅᓯᐅᓕᓗᑎᒃ ᖃᐅᔨᒐᓱᐊᕐᓂᖃᖁᔭᕕᓃᑦ ᒪᕐᕈᐃᒍᓗᑎᒃ ᐃᒻᒥᒍᑦ 

ᖃᐅᔨᓴᕐᓂᖃᖁᓇᒋᑦ. 

• ᐃᓄᐃᑦ ᖃᐅᔨᒪᔭᖏᒍᑦ ᐊᕐᕖᑦ ᐅᓄᕐᓯᕙᓪᓕᐊᔪᑦ 

• ᑲᑎᒪᔩᑦ ᐊᐱᕐᓱᑐᑦ ᓈᒻᒪᕋᓗᐊᕐᒪᖔᑦ ᑲᓇᑕᒥ ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ 

ᑲᑎᒪᔨᖏᑦᑕ ᕿᒥᕐᕈᕈᑎᕕᓂᖏᑦ 2009ᒥᓐᑌᑦ ᑐᖕᖓᕕᒋᔭᐅᑉᐸᑕ, ᖃᐅᔨᒪᒐᒥᒃ ᐅᓄᕐᓂᖏᑦᑕ 

ᑭᑎᑕᐅᒪᓂᖏᑦ ᐊᑐᐃᓐᓇᕈᑦᓴᐅᑎᒋᓛᓕᕐᑎᓗᒋᑦ. 

 

ᓄᓇᖃᕐᕐᑳᓯᒪᔪᑦ ᖃᐅᔨᒐᓱᐊᕐᕕᐅᓂᖏᑦ (ᐊᖑᕕᒑᐲᑦ, ᓄᓇᓖᑦ, ᓇᐅᑐᐃᓐᓀᓗ): 

 

• ᓈᒻᒪᓴᖕᖏᑐᑦ ᐊᓪᓚᑕᐅᖕᖑᓱᓐᓂᖏᓐᓂᒃ 

o ᐊᑯᓕᕕᐅᑉ ᐊᖑᕕᒑᐱᖏᑦ “ᐅᓪᓗᒥᐅᑎᓪᓗᒍ ᐊᕐᕙᒐᓱᐊᕈᓰᑦ 

ᑮᓇᐅᔭᖃᕆᐊᖃᒻᒪᕆᖃᑦᑕᑐᑦ ᐸᕐᓇᓂᑐᐃᓐᓇᒧᑦ ᐊᕐᕙᒐᓱᐊᕐᓂᐅᓚᖓᔪᒥᒃ, 

ᒪᓕᒐᕐᑖᕆᐊᓪᓚᐸᑦ ᐊᕐᕖᓘᓐᓃᑦ ᐊᓪᓚᑕᐅᒪᓯᑉᐸᑕ ᐃᑲᔪᕐᓯᓚᖓᑦᔭᖏᑦᑐᖅ ᒪᙯᑦᑎᓂᒃ.  

ᐊᓪᓚᑕᐅᑎᑦᓯᒐᓱᐊᕐᓂᖅ ᐊᑑᑎᖃᓚᖓᑦᔭᖏᑦᑐᖅ.” 

o ᑯᑦᔪᐊᒥ ᐊᖑᕕᒑᐱᖏᑦ ᐃᓱᐊᖕᖏᓂᕐᓴᒧᑦ ᓱᕐᕋᑕᐅᒐᔭᕐᓂᒥᒃ ᓂᕆᐅᑦᑐᑦ 

ᐊᓪᓚᑕᐅᓯᒪᓯᑉᐸᑕᓗ ᓂᕿᑦᓴᑖᕋᓱᐊᕈᓐᓇᓂᕐᒥᓂᒃ ᒥᑭᓕᐅᒥᑎᑕᐅᒐᔭᕐᑐᕆᑦᓯᓱᑎᒃ. 

 



• ᖃᐅᔨᒐᓱᐊᕐᕕᖃᕐᓂᒧᑦ ᐃᓚᐅᖕᖏᑲᓗᐊᕈᑎᒃ ᖃᓄᐃᑦᓴᖏᑦᑐᑦ: ᐃᓄᒃᔪᐊᖅ (ᐊᕐᕖᑦ 

ᑕᑯᔭᐅᓲᒍᒐᓗᐊᕐᑎᓗᒋᑦ ᐃᒪᖓᓂ, ᐃᓱᒫᓗᒍᑎᖃᑦᔭᖏᑦᑐᑦ ᐊᕐᕕᓂᒃ). 

• ᑭᐅᖕᖏᑐᑦ: 

o ᐊᐅᐸᓗᒃ, ᑲᖏᕐᓱᐊᓗᑦᔪᐊᖅ, ᑲᖏᕐᓱᔪᐊᖅ, ᑲᖏᕐᓱᒃ, ᑰᑦᔪᐊᕌᐱᒃ, ᐳᕕᕐᓂᑐᖅ, ᖁᐊᕐᑕᒃ, 

ᓴᓪᓗᐃᑦ, ᐃᕗᔨᕕᒃ, ᐅᒥᐅᔭᖅ, ᑕᓯᐅᔭᖅ 

o ᒪᑭᕝᕕᑯᑦ 

o ᐃᓄᐃᑦ ᓇᐅᑐᐃᓐᓀᑦ 

 

ᐅᒥᐊᕐᔪᐊᓕᕆᓂᖅ: ᑲᓇᑕᐅᑉ ᑲᑐᑦᔨᖃᑎᒌᓐᓂᖓ ᐅᒥᐊᕐᔪᐊᓕᕆᓂᕐᒧᑦ ᓱᖁᑎᑦᓴᔭᖏᑦᑐᖅ 

ᐊᓪᓚᑕᐅᒐᓗᐊᕐᐸᑕ ᑭᓯᐊᓂ ᐃᓚᐅᒍᒪᒐᔭᕐᑐᖅ ᐊᐅᓚᑦᓯᓂᕐᒧᑦ ᐸᕐᓇᕈᑎᓕᐅᕐᑐᖃᓕᕐᐸᑦ 

ᐊᓪᓚᑕᐅᓚᖓᑐᐊᕐᐸᑕ. 

 

 ENGO: ᑯᑦ ᑭᐅᓯᒪᑦᔭᖏᑦᑐᑦ 

 

 ᐃᓄᑐᐃᓐᓀ: ᐊᓪᓚᑕᐅᒪᑉᐸᑕ ᓈᒻᒪᓴᑐᐃᓐᓇᑐᑦ  (3) 

  



ᖃᐅᔨᔭᕕᓃᑦ ᐋᕐᓗᐃᑦ ᒥᑦᓵᓄᑦ 

 

 ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ: 

 

• ᐋᕐᓗᐃᑦ ᐃᓄᐃᑦ ᐃᓅᓯᖏᓐᓂ ᐱᒻᒪᕆᐅᕗᑦ, ᑐᕋᐃᓐᓇᖏᑦᑐᑯᑦ ᓂᕿᑦᓴᓯᐅᕐᑎᐅᖃᑕᐅᒐᒥᒃ 

ᓂᕿᑐᐃᓐᓇᓂᒃ 

• ᐃᓄᐃᑦ ᐋᕐᓗᕕᓂᕐᑐᔫᒍᑦᔭᖏᑦᑐᑦ ᐃᓱᒫᓗᒋᔭᖃᑦᑕᒐᑎᓪᓗ ᐊᓪᓚᑕᐅᒐᔭᕋᓗᐊᕐᐸᑕ 

ᐃᓱᒫᓗᓐᓇᑑᓂᕋᕐᑕᐅᓗᑎᒃ 

• ᐋᕐᓗᐃᑦ ᐸᕝᕕᓇᑐᐃᓐᓇᓂᕋᕐᑕᐅᔪᑦ, ᕿᓚᓗᒐᕐᓂᐊᓲᒍᑦᓱᑎᓪᓗ 

• ᐋᕐᓗᐃᑦ ᑕᑯᔭᐅᓗᑭᕙᓪᓕᐊᑐᐃᓐᓇᑐᑦ ᑌᒣᒻᒪᓗ ᐅᓄᕐᓯᕙᓪᓕᐊᑐᐃᓐᓇᖂᕐᑐᑦ 

 

ᓄᓇᖃᕐᕐᑳᓯᒪᔪᓂᒃ ᖃᐅᔨᒐᓱᐊᕐᕕᖃᕐᓂᖅ (ᐊᖑᕕᒑᐱᓐᓂᒃ, ᓄᓇᓕᓐᓂᒃ ᐃᓄᑐᐃᓐᓇᓂᓪᓗ: 

 

• ᓈᒻᒪᓴᖕᖏᑐᑦ ᐊᓪᓚᑕᐅᖕᖑᓱᓐᓂᖏᓐᓂᒃ: 

o ᐊᑯᓕᕕᐅᑉ ᐊᖑᕕᒑᐱᖏᑦ “ᐋᕐᓗᐃᑦ ᐃᑭᓕᕙᓪᓕᐊᑎᑕᐅᒐᔭᕐᕐᑯᑦ ᓯᓚᕐᔪᐊᑉ ᐱᓂᐊᕐᓂᖓᓄᑦ 

ᑭᓯᐊᓂ ᐃᓄᓐᓅᖏᑦᑐᖅ (…) “ᐊᓪᓚᑕᐅᑎᑦᓯᒐᓱᐊᕐᓂᖅ ᐊᑑᑎᖃᓚᖓᑦᔭᖏᑦᑐᖅ.” 

o ᑯᑦᔪᐊᒥ ᐊᖑᕕᒑᐱᖏᑦ ᐊᓪᓚᑕᐅᖕᖑᓱᓐᓂᖏᓐᓂᒃ ᓴᐳᑦᔨᓯᒪᑦᔭᖏᑦᑐᑦ ᒐᓗᐊᕐᓱᑎᒃ ᐃᓱᐊᕐᓂᓴᒧᑦ 

ᐃᓱᐊᖕᖕᓂᕐᓴᒧᓪᓗᓃᑦ ᓱᕐᕋᐃᓂᖃᕐᓂᐊᒪᖔᑦ ᐊᓪᓚᑕᐅᒐᓗᐊᕐᐸᑕ ᖃᐅᔨᒪᑦᔭᒐᑎᒃ. 

 

• ᖃᐅᔨᒐᓱᐊᕐᕕᖃᕐᓂᒧᑦ ᐃᓚᐅᖕᖏᑲᓗᐊᕈᑎᒃ ᖃᓄᐃᑦᓴᖏᑦᑐᑦ: ᐃᓄᒃᔪᐊᖅ (ᐋᕐᓗᐃᑦ 

ᑕᑯᔭᐅᓲᒍᒐᓗᐊᕐᑎᓗᒋᑦ ᐃᒪᖓᓂ, ᐃᓱᒫᓗᒍᑎᖃᑦᔭᖏᑦᑐᑦ ᐋᕐᓗᓂᒃ) 

 

• ᑭᐅᖕᖏᑐᑦ: 

o ᐊᐅᐸᓗᒃ, ᑲᖏᕐᓱᐊᓗᑦᔪᐊᖅ, ᑲᖏᕐᓱᔪᐊᖅ, ᑲᖏᕐᓱᒃ, ᑰᑦᔪᐊᕌᐱᒃ, ᐳᕕᕐᓂᑐᖅ, ᖁᐊᕐᑕᒃ, 

ᓴᓪᓗᐃᑦ, ᐃᕗᔨᕕᒃ, ᐅᒥᐅᔭᖅ, ᑕᓯᐅᔭᖅ 

o ᒪᑭᕝᕕᑯᑦ 

o Essipit, Betsiamites, Uashat-Maliotenam, Mingan, Natashquan, La Romaine, 

Pakuashipi, FNQLSDI 

o ᐃᓄᐃᑦ ᓇᐅᑐᐃᓐᓀᑦ (ᐃᓄᐃᑦ ᐊᓪᓓᓗ) 

 

 ENGO: ᑯᑦ ᑭᐅᓯᒪᑦᔭᖏᑦᑐᑦ 

 

 ᐃᓄᑐᐃᓐᓀ: ᐊᓪᓚᑕᐅᒪᑉᐸᑕ ᓈᒻᒪᓴᑐᐃᓐᓇᑐᑦ (1) 


